BYGGINGARFULLTRÚINN Í FLJÓTSDALSHREPPI

KAUPVANGI 5,  700  EGILSSTÖÐUM

Sími  471 1551

Fundur í byggingarnefnd  Fljótsdalshrepps  11.  mars  2005 kl. 1650. 

Fundarstaður:  Brekkugerðishús
Mætt:

Þórarinn Rögnvaldsson, form. bygg.nefndar Fljótdalshrepps



Sigrún Benediktsdóttir,  í bygg.nefnd Fljótsdalshrepps

Eiríkur J. Kjerúlf, í bygg.nefnd Fljótsdalshrepps

Sveinn Þórarinsson, byggingarfulltrúi  Fljótsdalshrepps

1.
KAR-17 Hlaðhús. Umsókn um byggingarleyfi, sbr. bréf Landsvirkjunar dags. 1.  mars  2005.
Landsvirkjun kynnti fyrirhugaða framkvæmd með bréfi dags. 14. des. 2004. Byggingarnefnd fjallaði um erindið á fundi sínum 6. janúar s.l. 
Nú er hættumati vegna þessa mannvirkis lokið. Meðfylgjandi er yfirlýsing Veðurstofu Íslands þar sem fram kemur að stofnunin hefur yfirfarið álagsforsendur hönnuða vegna burðarvirkishönnunar hlaðhússins gagnavart snjóflóðumum. “Veðurstofan telur að forsendurnar séu eðlilegar til þess að tryggja að áhætta starfsmanna sé innan marka sem tilgreind eru í reglugerð Umhverfisráðuneytis nr. 505 frá 6. júlí 2000”.
Í bréfi Landsvirkjunar frá 1. mars kemur fram að Verkfræðistofa Sigurðar Thoroddsen er burðarbirkishönnuður hússins, síðan segir í bréfinu: “Landsvirkjun hefur falið þeim (þ.e. VST) að hanna húsið þannig að burðarvirki þess fullnægi þeim álagsforsendum sem lagðar eru til á meðf. minnisblaði. Breyting á burðarvirki hefur óveruleg áhrif á útlit hússins og er  því lýsing og teikningar, sem send voru til embættisins vegna kynningar á fyrirhugaðri framkvæmd í gildi”.

Í bréfi Skipulagsstofnunar til oddvita Fljótsdalshrepps dags. 19. janúar 2005 kemur eftirfarandi fram um niðurstöðu Skipulagsstofnunar: 
“Skv. 15. gr. reglugerðar nr. 505/2000 er óheimilt að skipuleggja svæði fyrir atvinnustarfsemi á áður óbyggðum svæðum nema tryggt sé að áhætta fólks m.t.t. ofanflóða verði ásættanleg.  Skv. 21. gr. sömu reglugerðar er heimilt að þétta byggð á svæðum þar sem öryggi fólks gagnvart ofanflóðum er aukið með varnarvirkjum. 

Að teknu tilliti til framangreindra ákvæða reglugerðar nr. 505/2000 og í ljósi þeirra forsendna sem eru fyrir því að staðsetja mannvirkið á þessum stað og þess að fyrir liggur að mannvirkið er unnt að hanna sem nokkurskonar varnarvirki, þ.e. þannig að það falli inn í fjallshlíðina og hugsanleg flóð fari yfir það líkt og vegskála og þannig að það standist áætlað álag og að áhætta í því verði ásættanleg, telur Skipulagsstofnun unnt að fallast á að veitt verði leyfi fyrir því.  Það er þó háð því skilyrði að áður en leyfi er veitt hafi verið sýnt fram á að hönnun mannvirkisins tryggi að áhætta innan þess sé innan marka 0,3/10.000 og að forsendur hönnunar mannvirkisins hvað varðar hugsanleg ofanflóð hafi verið borin undir Veðurstofu Íslands.” 

Með tilliti til ofangreindra tilvitnana veitir byggingarnefnd byggingarleyfi fyrir hlaðhúsinu fyrir sitt leyti.
2 Slippstöðin á Akureyri sækir um að reisa vinnubúðir á Hvammseyri.
Skv. bréfi dags 11. feb. ´05 sækir Slippstöðin á Akureyri að reisa vinnubúðir á reit KAR-36 sem Landsvirkjun hefur úthlutað fyrirtækinu vegna verkefna við niðursetningu tækjabúnaðar í Kárahnjúkavirkjun. Reitur KAR-36 er 0,6 ha að stærð, staðsetningin á bakka Jökulsár sunnan við frárennlisskurð.  Búðirnar verða settar saman úr sjálfstæðum einingum sem hver um sig er 3,7x8,0 m2 og tveimur sjálfstæðum húsum sem hvort um sig er 70 m2 (sem síðar mætti selja sem sumarbústaði).  Alls er gert ráð fyrir að innan reitsins verði fjórar einingabyggingar auk (sumar)húsanna tveggja með heildarflatarmáli um 1000 m2. Að þessu sinni er óskað eftir að reisa  eitt 4-einingahús fyrir skrifstofur og  sumarhúsin tvö. 

Stærðir í þessum áfanga eru: 

Heildar flatarmál

261,3 m2
Heildar rúmmál

953,7 m3.
Byggingarnefnd veitir fyrir sitt leyti stöðuleyfi fyrir þessum áfanga vinnubúðanna og óskar eftir viðbótar umsókn þegar áformað er að reisa síðari áfanga.

3.
Stækkun á sumarhúsi í landi Víðivalla ytri 1.
Pálína Ósk Bragadóttir, Skólavegi 92a, 750 Fáskrúðsfirði sækir um leyfi til stækkunar á sumarbústað í landi Víðivalla ytri 1. Um er að ræða stækkun á herbergi til  norðurs og eldhúskrók til austurs. Heildarstækkun á bústaðnum er 10,2 m2 að flatarmáli,  rúmmál  29 m3. 

Byggingarnefnd samþykkir fyrir sitt leyti umbeðna stækkun en óskar eftir að fá skráningatöflu fyrir bústaðinn eins og hann verður eftir stækkun.

4. 
Umsókn um löggildingu til starfa sem pípulagningameistari.

Bjarni Jónas Jónsson, kt. 191154-7549 óskar eftir að fá löggildingu í Fljótsdalshreppi sem pípulagningameistari. Með umsókn fylgir meistarabréf útgefið á Blöndósi 12. júní 1980,  ásamt lista yfir fjölda verka aðallega í Reykjavík sem hann hefur ábyrgst sem löggiltur pípulagningameistari.

Byggingarnefnd samþykkir að veita Bjarna löggildingu til starfa sem pípulagningameistari í Fljótsdalshreppi.

